
 

Wanssumse wind 
 

Mien vurrige leave, bij de fabriek 
keumt wir neave, ik stop en ik kiek 

d’r is veul veranderd, de rotonde is nij 
ik maak ‘n rundje, de tied vluugt vurbeej 

 
miene oem en mien tante, mien neaf en mien nicht 

zate onder, de deur die waas dicht 
de pick up makte toere, heej dreide hiel hard 

‘t lichtje dat scheen, ‘t vinyl dat blonk zwart 

steeds wir opnij, achter elkaar 
‘t zelfde liedje, de zang, de gitaar 

op de wind oet Wanssum, Wanssumse wind, 
werme wind, Wanssumse wind 

 
ik kocht mienne auto neave de Maas 

enne Volvo, doar bij die garage 
ik rijde nar hoes toe, toen rook ik de geur 

alles gepoetst, ‘t dashboard, ‘t steur 
de Lorbaan waas leag, leek eindeloos 

de tank die zaat vol, ventilator din bloos 
werme wind oet Wanssum, Wanssumse wind, 

werme wind, Wanssumse wind 
 

veul is gebleve, d’r is veul gegoan 

weggedreve, ‘t mieste bleef stoan 
iederien din ik kende di woent d’r neet mier 

langs de beak woar weej rende, elleke kier 
ruzie met vriendjes van oaver de stroat 

en toen kwaam vader, vader waas kwoad 
kreeg de wind van vurre: Wansumse wind 

kalde wind oet Wanssum, Wanssumse wind 
werme wind, Wanssumse wind 

